
Zajednička  izjava  visokog
predstavnika,  ambasadora  SAD
u  BiH,  ambasador  Velike
Britanije  u  BiH  u  svojstvu
predstavnika  zemlje
predsjedavajuće  EU  i  šefa
Delegacije  Evropske  komisije
u BiH
Prošlo je deset dana od naše konferencije za štapmu na kojoj
smo iznijeli sa čime se Republika Srpska i Bosna i Hercegovina
suočava odbijanjem da pristane na restrukturiranje policije u
skladu sa principima Evropske komisije.

Apelirali smo na Republiku Srpsku da razmisli još jednom.

Deset dana je prošlo a Vlada Republike Srpske još uvijek nije
pronašla  način  kako  krenuti  dalje.  Vlada  RS  je  u  petak
ponudila prijedlog za koji je Evropska komisija ponovo kazala
da ne ispunjava njene principe. 

Ponovo stavljamo jasno do znanja da ne postoji opasnost po
Republiku Srpsku ako pristane na restrukturiranje policije.
Time  će  se  otvoriti  put  za  pregovore  o  Sporazumu  o
stabilizaciji i pridruživanju i put u Evropsku uniju, što
predstavlja  jedini  način  da  se  garantuje  trajni  mir  i
prosperitet Republici Srpskoj. Opasan kurs, kao što su to
drugi već jasno stavili do znanja, jeste korištenje ustava za
blokiranje budućnosti RS, kao i cijele zemlje time što se
blokira napredak ka Evropi.

Ova sedmica je značajna sedmica – sedmica u kojoj će Evropska
unija donijeti ključne odluke o proširenju, a u Sarajevu će se
sastati Upravni odbor Vijeća za implementaciju mira na nivou
političkih direktora da bi razmotrio put naprijed za BiH.

Vrijeme curi za BiH i RS. Ovo pitanje se treba riješiti u
nekoliko dana. Organi vlasti RS imaju jasan izbor: da pronađu
rješenje kojim će odabrati Evropu, ili da riskiraju izolaciju.
Stoga  moraju  ponovo  razmisliti  i  djelovati  u  smislu
ispunjavanja  tri  principa  Evropske  komisije  na  vrijeme  za
sastanak Upravnog odbora Vijeća za implementaciju mira koji će
se održati u četvrtak.


